
ПЕШГУФТОР

Дар соли 2011, созмонњои ОДРИ Нав ва 
GERES як лоињаеро дар самти расонида-
ни кўмак ба фермерњои хурд дар баланд 
бардоштани даромадњои худ аз њисоби 
кишоварзї дар вилояти Суѓд шурўъ на-
муда буд. Минтаќањои мавриди њадаф 
ин љамоатњои Фондарё (ноњияи Айнї) 
ва Ошобаи (ноњияиАшт) буданд. Лоињаи 
мазкур дар соли 2013 ба охир расида, 
ба 70 нафар фермерњо дар бењтар на-
мудани истењсоли мањсулоти парранда-
парварии онњо кўмаки худро расонид.

Китобча-брошюраи мазкур дастурамалеро дар хусуси роњњои истифодаи бењтари  фермањои 
паррандапарварии офтобї, роњњои бењтар намудани ѓизодињї ва бењдошту гигиенаи мурѓњо 
ва чигунагии тартиб додани наќшаи тиљоратии соњаи паррандапарварї пешнињод менамояд.  
Њадафи аслї ин ба фермерњо нишон додани васила ва механизмњои пойдор ва мустањкам на-
мудани тиљорат ва бизнеси онњо мебошад.

Маслињату тавсияњои дар ин китобча пешнињод гардида дар асоси усулу принсипњои кишо-
варзии устувор асос ёфтаанд. Маќсади кишоварзии устувор ин таъмин намудани мањсулоти 
ѓизоии хуб ва босифат барои одамон бо истифодаи кафолатноку дарозмуддати манбаъњои 
табиї (хок, об ва њаво) мебошад.

1. Лоињаи тиљорат-бизнес: мурѓњо барои гўшт ва ё мурѓњо барои тухм?

Мурѓњои барои гўшт пешбинї гардида навъњои махсусе мебошанд, ки дар муќоиса бо дигар 
намудњо хеле калонтар буда, тезтар бузург мешаванд. 

Онњоро ба хотири њадафњои иќтисодї метавон баъди 10 њафта ба дасти ќассоб супурд, аммо 
сифати гўшти онњо ба маротиб дар мўњлатњои баъдтар ба даст меояд (аз 4 то 5 моњагї).

Мурѓњо худ як давраи табииро аз сар мегузаронанд: онњо ќариб њар рўз дар давраи муайян (аз 
10 то 20 рўз) тухм мегузоранд ва сипас онњо барои чўљабарорї аз тухмдињї боз меистанд.

Намудњои такмилёфтае аз роњи интихоб ба даст омадааст, ки дар он мўњлати чўљабарорї кам-
тар ва мўњлати тухмгузорї зиёдтар карда шудааст.  Дар давоми зимистон истењсоли тухм хеле 
пасттар аст нисбат ба тобистон. Мокиёнњо ба тухмгузорї дар сини аз 4 то 5 моњагї шурўъ ме-
намоянд. Истењсоли њадди аксар дар синни 1 солагї мебошад. Баъд аз он марњила он нишон-
дод ба тадриљ камтар мегардад. Дар сини 5 солагї он хеле паст мегардад. Мурѓњои бењтарин 
дар як сол то 200 адад тухм мегузоранд.
Хурўсњо барои истењсоли тухм њатмї намебошанд. Барои ба даст овардани тухмњои боровар 
барои чўљањои нав таносуб бояд 1 хурўс барои 10 мокиён.

Баъзе аз навъњои мурѓони дигар бошанд, барои маќсадњои истњсолии омехта пешбинї карда 
шудаанд (тухм ва гўшт), вале мањсулнокии онњо аз рўи њар ду нишондод пасттар аст. Масалан 
навъњои мањаллї хеле каммањсултаранд, вале хеле баќуваттар, нигоњубини онњо  осонтар ва 
ба шароити мањаллї бештар мутобиќ мебошанд.
Ба талабот ва нархи мањсулоти парранда дар бозорњои наздики худ назар намоед: фурўхтани 
чї осонтар аст: тухм ва ё гўшти мурѓ? Кадоми онњо бештар фоидаовартар аст?

2. Харидории чўљањо

a/ Интихоби навъ

Шумо метавонед аз таъмингар чунин сифатњоро пурсон шавед:
- Ранги тухмњо (сафед, сурхи баланд),
- Ранги чўља,
- вазни чўљаи калонсол ва эњтиёљот ба хўрок,
- синни онњо ба њангоми харид.

Шумо дар хусуси навъњои дастраси чўљањо дар минтаќаи худ барои харид бояд маълумот до-
шта бошед. Дар вилояти Суѓд чунин навъњо мављуд мебошанд:

ШУРЎИ ТИЉОРАТTБИЗНЕСИ ШУМО ДАР СОЊАИ 
ПАРРАНДАПАРВАРЇ: ЌАБУЛИ ЌАРОРЊОИ АВВАЛИН                       

Вараќаи 1

ЛОМАН 
СИНДИ

ЛОМАН 
ЛСЛ КАЛССИК

ЛОМАН 
МАЛЛАРАНГИ 

БАЛАНД

Барои мисол барои навъи Ломан, чунин меъёрњо интизор дошта мешаванд:

Навъ Ломан Синди Ломан ЛСЛ Калссик
Ломан малларанги 

баланд

Вазн дар 20 њафта 1460г 1386г 1640г

Эњтиёљоти якрўза ба 
хўрок барои 20 њафта

88г 89г 93г

Сипас Шумо метавонед интихоб намоед, ки кадоме аз онњоро интихоб намоед: мурѓи калон, 
хурдтар ва ё бо эњтиёљоти бештар ба хўрок …

b/ Дарёфт намудани таъминкунанда

- Таъминкунандаеро ёбед, ки боваринок бошад ва ба шумо мокиён пешнињод намояд ва на 
хурўс.

- Муайян намоед, ки шумо чўљањои кадом синро харидорї карданї њастед. Агар онњо хеле 
хурд бошанд, онњо нигоњубини махсусеро талаб менамоянд.  Осонтар он аст, ки чўљањои алла-
кай калонро харидорї намоед, чун онњо тезтар тухм мегузоранд.   

- Барои интиќол додани чўљањои худ ба ферма як миќдори муайяни маблаѓро ба наќша Барои 
дар Точикистон харидорї кардани чуљањои зоти ѓайри љойдорї, шумо метавонед ба фермањои 
калони мурѓпарварї мурољиат кунед, то онњо ба шумо чуљањоро дастрас кунанд.

Барои дар Точикистон харидорї кардани чуљањои зоти ѓайри љойдорї, шумо метавонед ба 
фермањои калони мурѓпарварї мурољиат кунед, то онњо ба шумо чуљањоро дастрас кунанд.

Шањр
Номи фермаи 
мурѓпарварї

Шахси масъул Шумораи телефон Зоти мурѓ

Истаравшан
фермаи мурѓпарварии 

Симурѓ
Шеролиев Нуралї 92 709 43 53

Ломан малларанги 
баланд

Ломан ЛСЛ Калссик

Вањдат
фермаи мурѓпарварии 

Наврўз
Равшанов Исмоил 917041677 -

c/ Харидории чўљањо

- муайян намоед, ки кадом ваќт бехњтар аст барои хариди чўљањо: дар фасли тобистон шояд аз 
њад зиёд гарм бошад ва дар зимистон бошад, интиќол додани онњо шояд мушкилтар бошад.
 - Ба њисоб гиред, ки барои харид ва интиќол додани онњо ба шумо чї ќадар маблаѓи пулї 
лозим мешавад.  
- Ба наќша гиред, ки барои шумо барои харидани навбатии чўљањо чї ќадар ваќт лозим меша-
вад.
- шумораи муайяни чўљањои харидоришавандаро ба наќша гиред,
- Пули наќди мављудаи худро ба њисоб гиред: агар пули наќди кофї надошта бошед, оё имко-
ни ќарз гирифтанро доред ё на (бонк, хешу табор, њамсояњо)?

ИСТИФОДАИ БИНО БАРОИ ТАЪМИНИ МУЊИТИ 
МУСОИД БАРОИ МУРЃЊО                        

Вараќаи 2

Фермаи мурѓпарварї  барои таъмини шароити мусоиди истењсолї дар давраи зимистон 
тарњрезї карда мешавад.

Девору бомњо бояд тарзе тарњрезї карда шуда бошанд, ки њарорати гармии дохилиро нигоњ 
дошта тавонанд ва дар ќисми љанубии он бояд як гармхона љой дошта бошад.  Фарши он бояд 
барои осон гардидани шустани он бояд аз семент бошад.  

Дар давоми рўзњои офтобї њавои гармхонаи њамсоя бояд бо нури офтоб гарм карда шавад. 
Фермер бояд дару тирезањои дохилии гармхонаро кушояд, то њавои гарм шабона вориди  би-
нои паррандагон гардад. Баъди гарм шудани бино фермер бояд дару тирезањоро пўшад, то 
шабона њавои гарм дар он нигоњ дошта шавад.

Фермаи мурѓпарварї бояд дар давоми рўз њаво дода шавад, то аз гармшавии аз њад зиёд ва 
љамъшавии барзиёди газњое, ки аз мурѓон хориљ мешавад, пешгирї карда шавад.  

Барои самаранокии њаводињї тирезањои ду тарафи муќобил бояд кушода бошанд.

ДАРАЉАИ ЊАРОРАТ ВА РАВШАНЇ БАРОИ МУРЃЊО                      Вараќаи 3

Дараљаи њарорат

Ваќте ки дараљаи њарорат аз њад зиёд сард бошад, зери 15°C, мурѓњо маљбур мешаванд, ки 
нерўи зиёдеро барои нигоњ доштани гармии бадани худ сарф намоянд ва дар ин мавридњо 
тухмгузории онњо кам гардида ва њатто ќатъ њам мегардад.

Фермаи паррандапарварии офтобии  ба таври бояду шояд нигањдорї шаванда (тоза, ба 
њангоми шикастани ќисме аз нав тармим шуда) бояд шароити мусоидро барои чўљањои бузург 
фароњам орад.

Вакте ки дараљаи њарорат аз 20°C боло бошад, дохили бинои паррандањо бояд бо вентилятор 
шамол дода шуда ва дарњояш кушода бошанд. 

Дар њолати дараљањои баланди њарорат доимо бояд об таъмин бошад. Чун чўљањо араќ наме-
кунанд, барои сард намудани худ онњо ба нўшидани об эњтиёљ доранд. 

Роњи аз њама бењтарини ёфтани љои аз њама мувофиќтар ва бароњаттар барои онњо ин иљозат 
додани онњо барои озодона дар љои дилхоњашон истодан мебошад: дар берун дар дохили 
майдончаи атрофаш деворбандї шуда, дар дохили гармхона ва ё берун аз бино.

Равшанї

Тартибу низоми равшанидињї низ хеле муњим аст. Њазми хўрок бо равшанї вобастагї дорад:  
паррандањо замоне ки равшанї бошад, бештар хўрок мехўранд. Дараљаи равшанї инчунин 
ба истењсоли тухм низ таъсир дорад: истењсоли тухм зиёд мешавад, агар ќисми равшании рўз 
дарозтар бошад (бањорон).

• Агар имкон бошад, хўрокро дар берун ва ё дар гармхонаи пањлўии 
бино ба паррандагон дињед.
• Ба зичии љойгиршавии мурѓњо низ ањамият дињед: 2 парранда дар 
њар як метрии мураббаъ ин њадди аксар аст, агар шумо хоњед, ки тухм 
истењсол намоед.

ТАЉЊИЗОТ БАРОИ ФЕРМАИ 
ПАРРАНДАПАРВАРИИ ОФТОБЇ                      

Вараќаи 4

Чўљањо одат доранд, ки шабро дар болои шохањо 
нишас та гузаронанд. 

Рафњо бояд дар баландии 1 метр аз сатњи фарш ќарор 
дошта бошанд.

Барои њар як парранда 30 см њисоб намоед. Масофаи 
байни онњо  бояд аз 30 то 40 см бошад.

Рафчаи  бењтарин бояд 4 см бошад, дар боло кунљчањои 
њамвор бояд дошта бошанд.

Онњоро метавон шабона мањкам намуд, то 
мурѓњо дар он љо хоб нараванд ва он љоро 
ифлос нанамоянд (ин тозагиро дар дохил 
таъмин менамояд).

1 ќуттии тухмгузорї барои 5 мурѓ
- Ќуттињои тухмгузорї бояд дар баландии 
60 см аз сатњи фарш ќарор дошта бошанд. 
- Дар таги онхо бояд маводи мулоим  ба 
мисли коњ, аррамайда ва ё ќум гузошта ша-
вад.
- Ќуттињо бояд шакли мукаабро дошта бо-
шанд (40 x 40 x 40 см), аз ќисми поён љои 
кушодаи 10 см (25 x 30 см)
- Онњо бояд тоза ва дизинфексия карда 
шуда бошанд.

ТАЉЊИЗОТИ ХЎРОКДИЊЇ                      Вараќаи 5

Таъмини об

Нарасидани об ба марги босуръати паррандагон сабаб мегардад.

Шумораи мургњо чї ќадаре ки набошанд, дар давоми рўз бояд барои онњо миќдори зарурии 
об таъмин бошад.  Шумораи нуќтањои обдињиро бо шумораи мурѓњо муносиб намоед.

Таъмини хўрок

Асбобњои хўрокдињї бояд ба исрофи хўрок роњ на-
дода доимо бояд поку тоза бошанд. Аз њамин саба 
онњо бояд дар љое, ки пои мурѓњо намерасад, насб 
карда шуда бошанд.

Барои 20 адад мурѓњо як асбоби хўрокдињии даро-
зиаш 1 м, баландиаш 10 см дюйм ва пањниаш 3 см 
људо намоед.

- Як системае бояд дар назар гирифта шавад, ки 
мурѓњо натавонанд ба болои асбоби хўрокдињї ба-
роянд (масалан, гузоштани як лўлаи чархзананда 
бар болои он).

- Хўрок ва об бояд њамарўза дар ваќту соати муайян дода шавад.

- Оби пок ва нўшиданиро барои онњо 
таъмин намоед,
- Њар рўз табаќчањои обдињиро бо 
маводи шустушўии махсус дизин-
фексия ва пок намоед,
- Метавон сатилњои пластикии до-
рои сўрохињо дар канорњояшро ис-
тифода бурд,
- Як сатили 3 литриро барои 20 адад 
мурѓ ба њисоб гиред.

НИГАЊДОРЇ                      Вараќаи 6

Яке аз сабабњои мухими муваффаќият ин нигањдории дурусти фермаи парандапарварї ме-
бошад. 

Камаш њар моњ як маротиба бояд фарш иваз карда шавад. Фарш бояд аз ќабати аз 5 то 10 
см аррамайда ва ё коњ иборат бошад. Он бояд њамеша хушк ва тоза нигоњ дошта шавад.  
Фарш имкон медињад, ки саргини мурѓњо љабида шавад ва онњо доимо дар хушкї ва тозагї 
бошанд ва инчунин покизагии дигар асбобњо (таѓорачањои обу хўрокдињї ва ќуттичањо) низ 
таъмин шавад. Агар њар моњ фарш иваз карда шавад, ин имкон медињад, ки бино ба таври 
мунтазам  дизинфексия ва пок карда шавад.

Тухмњоро бояд ду маротиба дар як рўз љамъоварї намуд: дар соати 12-рўз ва 16-и баъд аз 
зуњр. Давраи тухмгузорї асосан аз соати 10-и пагоњї то соати 14-и нисфирўзї мебошад.  Ин 
шикастани тухмњоро кам менамояд.

Назорати њамарўза  як ќисми нигоњубин њисоб мешавад.  Рафтор ва шакли зоњирии парран-
дагон дар худ маълумоти зиёдеро  дар хусуси вазъи саломатии онњо, муњити муносиби онњо 
ва ѓайра љой медињанд: хастагї, холати њуљумї дар рафтор, талаф додани пару бол, тухмњои 
шикаста …

Фермер њамчунон бояд вуљуди беморињоро аз саргини онњо, аз рўи ранги онњо ва мављуд бу-
дани хун дар онњо ва исњол муайян намояд.
Тавоноии мушоњида ва шарњ дода тавонистани онњо як ќисми мањорату малакаи фермерњо 
мебошад, ки он бо таљрибаи зиёд ба даст меояд.

- Њар рўз табаќчањои обдињї ва хўрокдињї бояд бо маводи шустушў поку тамиз карда 
шаванд.
- Камаш дар як моњ бояд фарш ва асбобу анљоми мављуда дизинфексия карда шавад.
- Паррандањои худро њамарўза аз муоина гузаронед.
- Тухмњоро њар рўз ду маротибагї љамъоварї намоед.

ПАРРАНДАЊОИ ДАР ШАРОИТИ ХУБ 
ЌАРОР ДОШТА

ПАРРАНДАЊОИ ДАР ШАРОИТИ БАД 
ЌАРОР ДОШТА

Чўљањо њайвонњои њамахўр мебошанд. Хўроки онњо бояд аз таркибњои мухталиф баробар кар-
да шуда бошанд.

Барои таъмини хўроки баробарвазн ва зарурї фермер бояд ё таркиби хўрокии тайёрро ба мис-
ли комбикорм харидорї намояд ва ё худ аз намудњои хўрокњои махаллї таркибњои хўрокии 
заруриро тањия намояд.

Фермер бояд боварї њосил намояд, ки паррандањо миќдори зарурии маводи глусид, липидњо, 
сафедањо, минералњо ва витаминњоро дарёфт менамоянд:

• Ѓаллагињо (гандум, љуворимакка, љав, љавдор) барои сафедањо бошад ќсми асосї (таќриан 
60%) бояд људо карда шавад.
• Донањои лубиёї ва соя бояд илова карда шаванд, то сатњи таъмини сафедањоро баланд бар-
доранд. Вале онњо набояд аз 20% зиёд бошанд, чунки аксари онњо дар таркиби худ маводи 
зањрогин низ доранд.  
• Манбаъњои пасти протеин (аз 5 то 10%) њамеша зарур аст (гўшт, моњї, хун, мањсулоти ширї).
• Сабзавот ва тухмињои сабзида (ѓаллагињо ва наск) дар худ бисёре аз витаминњоро доро ме-
бошанд. 
• Иловањои минералї низ хеле зарур мебошанд, махсусан калтсий барои тухмгузории мурѓњо: 
устухон (сўхта ва ё соидашуда), пустлохи тухм ва ѓайра.
Хўрокњои мањаллї метавонанд аз чунин таркибњо иборат бошанд: 

Намуди хўрок % омехтаи умумї

Чувории кўфташуда 29

Гандуми кўфташуда 25

Омехтаи соя 10

Сабуси гандум 10

Лубиё ва мош 5

Сабзї 6

Бўр 3

Орди устухон 1

Хуни гов 5

Алафи тоза (юнучќа-беда) 6

Барои осон намудани њазмкунї бояд таркибњои зикргардида кўфта, соида ва орд карда ба 
мурѓњо дода шаванд. 

Якчанд тавсияњо: 

Вараќаи 4   Рељаи хўроки чўљањо                     

РЕЉАИ ХЎРОКИ ЧЎЉАЊО                      Вараќаи 7

• Таркиби хўрокњоро ба таври ногањонї ва тез-тез иваз нанамоед,
• Барои паррандањои калон меъёри якрўзаи хўрок таќрибан 120 
грамро ташкил медињад, вале он вобаста ба шароит ва иштињои 
парранда бояд ба танзим дароварда шавад.
• Каме шаѓал (1 ё 2 мм) барои осон намудани њазмкунии хўрок таъ-
мин намоед.

ТАЊИЯИ НАЌШАИ КОРИ ТИЉОРАТTБИЗНЕСИ ШУМО                    Вараќаи 8

1/ Хўрокдињии мурѓњо: њисобу китобњои худро гузаронед

a. Таркиби хўрокї: нарх ва фарќи байни хўрокњои тайёр ва хўрокњои 

     омехтаи дар хона тайёр шавандаро њисоб намоед

1/ Нархи  комбикорм =          Сомонї/ кг                    Макони  харид:
Нархи наќлиёт = 
2/ Омехтаи хўрокии худсохт бо иловаи маводи бозор:
Аз рўи чадвали дар сањифаи 6 омада нархи омехтаи хурокро њисоб карда бароред:
 

b. Нархи хўрок барои як сол ва барои тамоми паррандагон: 

Шумораи мурѓњо:

Меъёри якрўзаи хўрок барои як 
мурѓ

0,12 Кг/рўз

Кг барои тамоми мурѓњо дар як 
рўз

= Шумораи мурѓњо x 0,12= Кг/рўз

Нархи умумии хўрок
=кг, як рўз барои тамоми мурѓњо x нархи 

як кг омехтаи хонагї x 360=
Сомонї/сол

2/ Арзёбии нархи таљњизот барои фермаи мурѓпарварї: 

Нархи бино ва ё хариди рафњо, ќуттињо, 
аррамайда, асбоби таќсимкунии об ва хўрок)

Сомонї/сол

3/ Арзёбии нархи идоракунии фермаи мурѓпарварї

Бояд ба он диќќат дод, ки хидматрасонињои босифати ветеринарї барои идоракунии муноси-
би фермаи шумо хеле муњим мебошад.

Нархи хадамоти тиббї/сол
(ваксинањо, ветеринарї-байторї)

Сомонї/сол

Иловањои витаминї ва минералї (/сол) Сомонї/сол

Маоши ёрдамчињо, агар лозим шавад Сомонї/сол

Об Сомонї/сол

Барќ барои равшании дохилї Сомонї/сол

Нигањдории бино Сомонї/сол

НАРХИ УМУМЇ Сомонї/сол

4/ Дарёфти пул аз парвариши парранда

 a.Талафоти мурѓњоро дар назар  гиред

Маргу мур адад/моњ

Мурѓи зинда/мокиёнњои баъди як сол монда шумора

b. Даромад аз гўшт

Куштори мурѓњо барои гўшт дар њар сол шумора

Нархи гўшт Сомонї/ кг

Кг-и гўшт/мурѓ кг

Даромад аз фурўши гўшт Сомонї/сол

c. Даромад аз тухм

Шумораи умумии мокиёнњо шумора

Шумораи миёнаи тухм дар моњ Шумора/моњ

Нархи фурўши як дона тухм Сомонї

Даромади моњона аз фурўши тухм Сомони/моњ

Даромади солона аз фурўши тухм Сомонї/сол

d. Дар кадом макон махсулоти худро барои фурўш ба наќша гирифтаед?

Дар куљо шумо метавонед гўшт ва ё тухми худро 
фурўшед?

-

Нархи наќлиёт барои фурўш Сомони/моњ

Нархи умумии фурўши бозорї Сомонї/сол

5/ Манфиати худро њисоб намоед

НАРХЊО

Хариди чўља Сомонї/сол

Хариди хўрок Сомонї/сол

Таъсис додани фермаи мурѓпарварї Сомонї/сол

Идорасозии фермаи мурѓпарварї (нархи умумї) Сомонї/сол

Сохтмони ферма (нарх/аз  рўи соли истифода) Сомонї/сол

Фурўши бозории мањсулоти шумо Сомонї/сол

Харољоти умумї Сомонї/сол

ДАРОМАД

Даромад аз фурўши гўшт ва тухм дар як сол Сомонї/сол

ДАРОМАД-ХАРОЉОТ Сомонї/сол

Хулоса

Оё тиљорат-бизнеси Шумо фоидаовар аст?
Чї тавр Шумо метавонед фоидаро афзоиш дињед?

ИДОРАКУНИИ ЊАЙВОНОТИ ХОНАГЇ ВА ПЕШГИРИИ 
БЕМОРИЊО 

Вараќаи 9

Аз омехта намудани паррандањое, ки якљоя бузург нашудаанд пешгирї намоед:

Якљоя намудани паррандањои нав бо дигар паррандањо дар як бино хеле мушкил аст, чунки 
онњо дар якљо ба љангу хархаша шурўъ менамоянд.  

Чунин рафтор тавсия дода намешавад, чунки дар худ хатари пањн гардидани беморињоро до-
рад. Лекин чунин рафтор намудан агар зарур бошад, он танњо баъди гузаштани мўњлати ка-
рантини санљишї иљозат дода мешавад. Ваќти аз њама бењтари интиќол додани паррандањо 
ба як љо ин шабона мебошад, замоне ки онњо хобанд ва хеле њам ором мебошанд. Агар  ягон 
хурўсеро ба љое, ки аллакай дар он љо хурўси дигаре њаст биёред, њатман онњо то дами марг 
бо њам хоњанд љангид.

Риояи ќатъии ќоидањои гигиенї

Дар талафёбии паррандагон наќши беморињои сирояткунанда хеле бузург аст. Бисёре аз 
хатарњоро метавон аз тариќи риояи ќоидањои гигиенї пешгирї намуд. Ба ин чорањо дизин-
фексия, ивазкунии асбобу анљом ва об ба таври мунтазам дохил мегардад. 

Дигар намуди њайвонњо набояд ба љои зист ва хўроки паррандагон роњ ёбанд, ба мисли 
калламушњо, мушњо ва дигар паррандагон, чун онњо метавонанд барангезандагони беморињои 
мухталиф бошанд ва мурѓњоро бо онњо гирифтор намоянд. 

Аз ин рў зарур аст, ки тамоми сўрохињо, аз љумла љои вентиляторњо бояд бо порчањои туршакл 
пўшонида ва мањкам карда шаванд.
Дигар боздидкунандагон њамчунон  метавонанд инфексияњоро дар зери пойафзоли худ аз ди-
гар фермањои сироятдињанда ба фермаи шумо интиќол дињанд.

Сироят ва зањрлудшавиро аз берун аз њудуди фермаи худ  ба дохил роњ надињед:

Пеш аз овардани дигар паррандањои нав ба љойњои холии фермаи худ тамоми љойњоро ба 
пуррагї аз микробу дигар беморињо тоза намоед:

- Њама љоро бо маводи шустшўии махсус шуста тоза намоед.
- Дизинфесияро бо маводи махсус ба мисли хлор ва дигар мавод иљро намоед.
- Ба њама љо доруњои зидди њашаротро пош дињед.
- Бинои фермаро њадди аќал барои 15 холї нигоњ доред.

Эмкунї - ваксинатсия

Тибќи тавсияи ветеринар бештари ваксинатсия-эмкунињоро бо паррандањо гузаронидан лозим 
аст. Кўшиш намоед, ки паррандањоеро харидорї намоед, ки аллакай аз эмкунї-ваксинатсия 
гузаштаанд.

Пешгирии тиббї

Иловањои хўрокї барои пешгирии баъзе аз беморињо кўмак мерасонанд, ки аз сабаби 
беќувватї ва хўроки камѓизо рух медињанд. Ин намуд иловањои хўрокї бояд ба оби нўшокї 
дар давоми 5 рўз дар як моњ илова карда шаванд.

Мисолњо:
• Иловањои минералї 
• Иловахои витаминї ва аминокслотањо

Вараќаи 7   Идоракунии њайвоноти хонагї ва пешгирии беморињо

Дар њолати сар задани беморињо, диќќати махсус бояд ба андешидани 
чорањои пешгирикунандаи гигиенї дода шавад.  
• Дар узлат-изолятсия ќарор додани њайвон
• Бо духтури байторї машварат намуда, чорањои пешгирикунандаро бояд 
риоя намуд.
• Њайвони мурдаро барои санљиш бояд ба озмоишгоњ-лаборатория супорид.
• Њайвони мурдаро сўзонида ва ё онро дур аз фермаи паррандапарварї бояд 
ба замин гур намуд.

ЭЗОЊ

